
A RE DIRENG LE GO FETA, 
MMOGO. BOPHELO BJO BO 
KAONE GO BOHLE

Dikgetho tša 2024 di direga ka nako yeo re ketekago mengwaga ye 
30 ya tokologo le demokrasi.  Ye e bile mengwaga ye 30 ya demokrasi 
yeo ka yona re šomago go phošolla diphošo tša kgethollo, le go aga 
setšhaba sa mafolofolo sa demokrasi, seo se tla netefatšago bophelo 
bjo bo kaone go bohle.  

Ka go kgatha tema mmogo le metsana ya rena ya selegae, mekgatlo 
ya tša sedumedi, baswa le mekgatlo ya basadi, batlhami, LGTBIQIA+, 
baetapele ba setšo, batho bao ba golofetšego, dirutegi, bagolo gotee 
le kgwebo, re hlamile ponelopele ya mohlakanelwa ya Afrika Borwa 
yeo e ipopilego ngatana e tee, ya go se kgetholle go ya ka morafe 
goba bong, ya katlego yeo e sa tlogeleng bangwe ba šaletše morago. 

Manifesto wa ANC o tsepamiša maikutlo go dikatlego tšeo di dirilwego 
mengwageng ye 30 ya go feta, go aga setšhaba sa go se kgetholle 
go ya ka morafe goba bong, sa go hlompha ditokelo tša bohle, sa 
go kgotsofatša dinyakwa tša motheo. Re šetše re kgonne tše ntši go 
netefatša gore bohle ba fihlelela thuto, ba humana meetse, kelela-
tšhila, maphelo, dintlo le dikgokagano. Le ge go le bjalo tema go sa 
šetše e ntši go kgonthišiša gore tše di šoma ka thelelo, re šome ka 
thata go bona gore ditirelo tše di šoma bokaone gape di fihlelela 
bohle.

Ke ka lona lebaka leo ka morago ga mengwaga ye 30 go tloga mola re 
fetogelago go demokrasi, re nyakago tumelelo ya babouti go tšwetša 
pele maikemišetšo a a dikaonafatšo le diphetogo.  Manifesto wa ANC o 
re gapeletša go etiša pele mafelo a a latelago, ao a lego bohlokwa e le 
ruri go bophelo bjo bo kaone go bohle:

LEANO LA RENA LA MEŠOMO

Dibaka tše 2.5 milione tša mešomo go re kgontšha go fihlelela 
dinyakwa tša motheo, tirelo ya setšhaba ya baswa, menyetla go 
dialoga (graduates) tšeo di nyakanago le mešomo ‘mme di thušago 
setšhabeng; ka go šomišana le lekala la phoraebete go hlama 
mešomo, le ka go beeletša go dikgwebo-potlana, dikoporasi le 
dikgwebo tša makheišeneng le tša dinaga-magaeng, go hlama dibaka 
tše dingwe gape tša mesomo tše milione.  Re tla tšwela pele gape go 
kwalakwatša tekatekano mošomong go di-profession kamoka gotee 
le makala a bao ba nago le mahlale le bao ba a hlokago, go makala a 
phoraebete le a setšhaba.

ANC 2024 ELECTIONS 
MANIFESTO

PRIORITY 1

PRIORITY 2

GO THULANA LE THEKO YA 
GODIMO YA DILO

Go dira gore dilo di se turele bašomi,  batho bao ba sa šomego, malapa 
a go sepetšwa ke basadi le setšhaba ka kakaretšo, re tla šoma le go 
feta go itebanya le dinyakwa tša motheo go swana le dijo, dintlo, 
tša maphelo, mohlagase, meetse, dinamelwa le megȏlȏ. Ngwageng 
wo o tlago, re tla etiša pele dijo, ra ntšha VAT go direkwa tša motheo, 
ra phakiša dikaonafatšo kabong ya mobu, ra thekga dirapana tša 
setšhaba le tša ka gae, ra ba ra fediša go hlongwa ga ditheko go 
direkwa tša motheo. 

Re tla tšwela pele go oketša ditirelo tša motheo tšeo di thekgwago ka 
mašeleng go swana le meetse, dintlo go bao ba topago tša fase, gotee 
le melawana yeo e thušago batlhaki mebasepaleng, ra kwalakwatša 
mohlagase wa go se bitše wa solar, ra matlafatša ditirelo tša maphelo 
mola gape re diragatša National Health Insurance (NHI) go dira gore 
bohle ba kgone go hwetša thušo go tša maphelo. Ka ‘baka la mathata 
ao baithuti ba lebanego nao, re tla laola ditheko tša rente tša baithuti 
ge ba rentile madulo ra aga le a mangwe gape madulo. 

Gore go se be le bao ba hlokomologwago, re tla tiiša letseno la gona 
bjale la bao ba amogelago mphiwafela, ra šomiša kabo ya Social Relief 
of Distress (SRD) go matlafatša letseno, ra netefatša gore National 
Minimum Wage e ya godimo go ya ka infleišene. 

PEELETŠO GO BATHO LE 
TIRAGATŠO YA DINYAKWA TŠA 
MOTHEO

Re tla šoma ka thata go kaonafatša thuto le maphelo, gammogo le 
kaonafatšo ya ditirelo tše dingwe tša setšhaba, ra bona gore makala 
kamoka a mmušo a šoma mmogo go kgonthišiša kabo e kaone ya 
ditirelo. 

Re tla fa pušo tša setšhaba le tša probinse maatla a go thekga 
le go tsena ka bogare mo mebasepala e palelwago ke kabo ya 
ditirelo metsaneng, ra thuša ka kabo ya meetse a go hlweka, gotee 
le tlhokomelo le tokišo ya mananeokgoparara a  meetse.  Re tla 
kaonafatša ‘tirelo tša setšhaba, ra fediša bomenetša, ra šoma mmogo le 
metsana go aba ditirelo tša motheo tša khwalithi gape tša go botega.

Re tla oketša bokgoni bja go hwetša mphiwafela, dintlo tša mahala 
le tšeo di thekgwago ka mašeleng, dinamelwa, meetse, kelelatšhila, 
mohlagase le dikgokagano, ra beeletša bokgoning bja batho, go 
akaretšwa thuto le tlhahlo, gotee le bokgoni bja go hwetša thušo go 
tša maphelo.

Re tla tiiša gape ra thekga mošomo wa malapa tlhokomelong ya 
baswa le bao ba godilego, ra tsepamiša maikutlo kgodišong ya bana.  
Re tla šetša gape seemo sa tirelo yeo e fiwago bagodi, go akaretšwa 
mafelo a setšhaba a tlhokomelo, ra tiiša moya wa tlhokomelo le 
tlhompho ya bagodi setšhabeng. 

GO AGA AFRIKA LE LEFASE LE 
KAONE                                               

Afrika Borwa e tla tšwela pele go thekga tlhabollo le kgotso 
kontinenteng ya rena le lefaseng ka bophara, go kgwahliša 
dikgokagano tša kgwebo le peeletšo le dinaga tše dingwe le go 
šomela kaonafatšo ya ditheo tša boditšhabatšhaba, go tšwetša pele 
tšhomišano-mmogo, multilateralism le progressive internationalism, le 
go aga segwera le kgotso le dinaga kamoka. 

TŠHIRELETŠO YA DEMOKRASI LE 
KWALAKWATŠO YA TOKOLOGO

Re tla kwalakwatša re be re šireletše ditokelo tša bohle mo go nago le 
kgethollo ya morafe le ya bong,  tlaišo ya bong (GBV), lehloyo la batho 
ba bong bjo bongwe, kgethollo le lehloyo; ra tšwetša pele ditokelo le 
seriti sa bana, baswa, batšofadi, batho bao ba golofetšego le maloko a  
LGBTQI; ra tšwela pele go lwela tokologo ya basadi le setšhaba seo ka 
nnete se se nago kgethollo ya bong. 

Go tiiša ntwa kgahlanong le bosenyi go dira gore metsana ya rena e 
bolokege, re tla tšea magato a go bonagala kgahlanong le diokobatši, 
bokebekwa jo bo rulagantšwego, tlaišo ya bong le polao ya basadi, go 
utswiwa ga ditlabakelo tše bohlokwa, tshenyo, boradia le bokebekwa. 

Bomenetša bo fokotša tshepho ya setšhaba bja ama gampe 
tlhabollo ya naga ya rena le metsana. Ka gona re tla tšwela pele 
go lwantšha bomenetša, go kaonafatša maikarabelo a pušo, go 
kgwahliša dinyakišišo le bokgoni bja go sekiša le go bona gore go 
ba le ditlamorago tše šoro go bao ba dirago bomenetša makaleng a 
setšhaba le a phoraebete.

Re gare re fetoša lenaneo la bofaladi go thulana le bothata bja bafaladi 
bao ba tsenago nageng ka tsela yeo e sego molaong. Re tla nolofatša 
ditsela tša go apholaela di-visa, ra diragatša molao wa go hlaka go 
batšwa-ntle le bao ba tsenago nageng. 

PRIORITY 4

PRIORITY 6

PRIORITY 5

Go netefatša tiragatšo ya ditshephišo tša rena, go aga naga ya 
bokgoni ya go hlabologa, go tiiša dikgokagano magareng a makala 
a pušo le setšhaba, go aga leswa le go kaonafatša pušo ya selegae, 
go hlama tirelo ya setšhaba yeo e ithekgilego ka melawana ya Batho 
Pele, re swanetše go tiiša pušo ya go šoma mmogo go ya ka District 
Development Model. 

Re swanetše go hlatha dikabelo tša bokgabo, setlwaedi, polelo, setšo, 
dipapadi, bokgoni bjo re nago le bjona re bo šomiše kagong ya 
setšhaba, kgokagano gammogo le tlhabollo ya setšhaba. 

A RE DIRENG LE GO FETA, 
MMOGO

Manifesto wa rena o fa ANC boikgafo bja gore mo 
mengwageng ye mehlano ye e tlago, e phošolle diphošo tša 
yona e dire le go feta, ka lebelo le gona bokaone.

ANC e ikgafetše go hlabolla, ‘mme ge go nyakega, go 
phošolla maloko le baetapele ba yona. Ye ke karolo ya 
mpshafatšo ya rena.

Ka tšhomišano-mmogo le makala kamoka a setšhaba sa 
rena, re sa swane eupša re kgatha tema mmogo, re ka dira 
le go feta go aga bophelo bjo bo kaone go ma-Afrika Borwa 
kamoka.

KAGO YA DI-INDASTERI GO 
DIRAGATŠA IKONOMI YEO 
E AKARETŠAGO BOHLE

Go godiša le go katološa ikonomi, re tla thekga di-indasteri tše 
bohlokwa tšeo di šomišago batho ba ba ntši, go swana le mebaene, 
boeti, di-ikonomi tše green le tše bolou, lekala la batlhami le a 
mangwe; gore re kgone go atiša tšeo re di romelago dinageng tše 
dingwe tša Afrika gammogo le go mebaraka e mengwe gape e meswa. 
Ka go dira bjalo ra kaonafatša le ya rena ikonomi. Gape re tla tiiša 
di-indasteri tše bohlokwa go swana le mebaene, tšhipi, agri-
processing, kago ya difatanaga le go meago, diaparo le mašela, 
dikhemikhale, 
bj bj.

Re tla tloša dišitiši go mohlagase, meetse, dinamelwa le dipeakanyo 
tšeo di lego bohlokwa tlhabollong ya ikonomi, di kaonafatšago 
maphelo, thuto le mananeo-kgoparara a setšhaba.

Re tla katološa mananeo a indasteri ka go thekga lenaneo la indasteri 
la dikhamphani tše 2,000 tša bathobaso; ra phakiša kaonafatšo ya 
kabo ya naga le tokologo ya go ba mong-naga, ra thekga dikgwebo-
potlana tša basadi, baswa le batho bao ba golofetšego. Re tla oketša 
diromelwa-ntle go ya mebarakeng ya lefase le ya kontinente ka go 
šomiša African Continental Free Trade Area (AfCFTA), BRICS Plus 
gammogo le go tiiša dikgokagano go tša kgwebo, mola gape re 
mpshafatša lekala la tša ditšhelete, go re kgontšha go phethagatša 
dinyakwa tša motheo le go hlolwa ga mešomo.

